Exposiziun publica
Determinaziun da las zonas da protecziun da l'aua sutterrana
Model d'ina brev per infurmar las proprietarias ed ils proprietaris dals bains immobigliars pertutgads sco er las cultivaturas ed ils cultivaturs da las surfatschas agriculas pertutgadas
ANU-406-17r / 5 da december 2025

Sin basa da l'art. 25 al. 1 da la Lescha chantunala davart la protecziun da las auas (LCPA; DG 815.100) ston las proprietarias ed ils proprietaris da bains immobigliars ch'èn pertutgads da la determinaziun da las zonas da protecziun, vegnir infurmads davart l'exposiziun publica, q.v.d. els ston vegnir infurmads ordavant en scrit davart l'exposiziun publica. Per ch'er las cultivaturas ed ils cultivaturs da las surfatschas agriculas vegnian infurmads, ston quels medemamain vegnir fatgs attent a l'exposiziun publica.

Las parts dal text marcadas cun mellen ston vegnir controlladas ed elavuradas. Sche noziuns vegnan scrittas supplementarmain en [parantesas quadras], dovri indicaziuns spezialas.

Las parts dal text marcadas cun blau cler èn explicaziuns che ston vegnir stritgadas.


Determinaziun da las zonas da protecziun per la(s) tschiffada(s) da funtauna(s) u per la(s) tschiffada(s) d'aua sutterrana [num da la(s) tschiffada(s)], vischnanca da/dad [num]
Exposiziun publica
Stimadas dunnas e stimads signurs
Nus As rendain attent, che a partir dals [data] èn exponids publicamain il plan da las zonas da protecziun, il Reglament per las zonas da protecziun, il plan da conflicts (sche cuntegnì en ils documents pertutgant las zonas da protecziun), il cataster da privels(sche cuntegnì en ils documents pertutgant las zonas da protecziun), la stimaziun dals custs ed indemnisaziuns (sche cuntegnidas en ils documents pertutgant las zonas da protecziun) per la(s) tschiffada(s) d'aua da funtauna / tschiffada(s) d'aua sutterrana [num da la(s) tschiffada(s)], da la vischnanca da/dad [num], sco er il rapport idrogeologic respectiv en la chanzlia communala da/dad [vischnanca]. Sco proprietaria u proprietari d'ina u da pliras parcellas situadas en las zonas da protecziun sco er sco cultivatura u cultivatur da surfatschas agriculas pertutgadas essas Vus pertutgada u pertutgà directamain da la determinaziun da la zona da protecziun. Tge che quai vul dir concretamain, resulta dals documents pertutgant las zonas da protecziun. Davart las restricziuns d'utilisaziun e davart las mesiras da protecziun che ston vegnir realisadas, avain nus gia orientà. Las suandantas restricziuns d'utilisaziun e mesiras da protecziun pertutgan Vossa(s) parcella(s):
[extract dal cataster da privels per la(s) parcella(s) pertutgada(s)]
Sco proprietaria u proprietari dal bain immobigliar avais Vus – sin basa da l'art. 25 al. 2 da la Lescha chantunala davart la protecziun da las auas – il dretg da far protesta. Perquai ans permettain nus d'As trametter directamain il text da la publicaziun uffiziala.
Infurmaziun:
Ord vista giuridica è il Reglament per las zonas da protecziun incl. il cataster da privels ina disposiziun generala. Suenter l'entrada en vigur dal reglament na sto la suprastanza communala betg ordinar tras disposiziun mintga singula mesira vi d'edifizis e vi da stabiliments existents sco er en cas d'utilisaziuns existentas. Disposiziuns èn necessarias mo, sche las mesiras ordinadas en il cataster da privels na vegnan betg realisadas entaifer il termin fixà.
Sche Vus giavischais ulteriuras infurmaziuns en connex cun la determinaziun da las zonas da protecziun, contactai per plaschair [persuna da contact e nr. da telefon].

Agiunta: Text da la publicaziun uffiziala che cumpara ils [data] en il [num da l'organ da publicaziun]
